
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

АУДАН ӘКІМІ ӘЛЕМ ЧЕМПИОНЫНА ҚҰРМЕТ КӨРСЕТТІ
Аудан әкімі Алмасбек Ес-

маханов Хорватия астана-
сы Загреб қаласындағы ере-
сектер арасында грек-рим 
күресінен өткен Әлем чем-
пионатында көк туымызды 
көкке көтеріп, халқымызға та-
рихи алтын медаль сыйлаған 
Сыр өңірінің спортшысы Ай-
дос Сұлтанғали мен бапкері  
Ғабиден Райымбекті қабылдап, 
жеңістерімен  құттықтады.

– Президентіміз Қасым-
Жомарт Кемелұлы Ай-
дос Сұлтанғалиұлын ең 
алғашқылардың бірі бо-
лып Әлем чемпионы атанған 
жарқын жеңісімен құттықтап, 
«Ол – грек-рим күресінен осы 
ғасырдағы тұңғыш жеңімпаз. 
Балуандарымыздың жеңісті 
жолды жалғастыра беруіне 
тілектеспін!», – деген ақжарма 
тілегін жеткізген болатын. Ал, 
аймақ басшысы Нұрлыбек 
Машбекұлы чемпионымыз-
ды арнайы қабылдап автокөлік 
кілтін, бапкері Ғабиден 
Райымбекұлына пәтер кілтін 
табыстаған болатын. Бүгін 
бізде қазалылықтар     болып, 
чемпионға құрмет көрсетуді 
жалғастырып жатырмыз. 
Биыл өңір спортшылары үшін 
жемісті де жеңісті жыл бо-
лып тұр десек қателеспейміз. 
Себебі,  еліміздің көк туын 
көкте желбіретіп байрақты 
бәсекелерге шыққан спорт-
шыларымыз намысты қолдан 

бермей, жеңіске жетті. Грек-
рим күресінен Қазақстан Әлем 
чемпионатының алтын медалін 
соңғы рет 1999 жылы жеңіп алған 
(Мхитар Манукян (63 кг). Араға 
26 жыл салып, елімізге аталған 
спорт түрінен ХХІ ғасырдың 
алғашқы алтын медалін алып 
келу ұлт жадында алтын әріппен 
жазылар ерлік. Осы жеңісті 
жалғастырып, алдағы Олимпиа-
да ойындарында алтыннан алқа      
таға беруіңізге тілектеспіз, 
- деді аудан әкімі Алмасбек  
Әбілқасымұлы. 

Қабылдауда Қазақстан 
халқы Ассамблеясы жанындағы 
аудандық ақсақалдар кеңесінің 
төрағасы, «Құрмет» орденінің 

иегері Қасқырбай Әлімбай, 
ардагер спортшы Қуанған 
Бәкен, Айдос Сұлтанғалидың 
туыстарының атынан Ашықбай 
Тоғымов ақсақал сөз сөйлеп, 
чемпионның жеңісі барша қазақ 
жұртына ортақ жеңіс екенін ай-
тып, жылы лебіздерін жеткізді.

Аудан әкімі спорт әлеміндегі 
биік белесті      бағындырған 
Айдос Сұлтанғалиға 1 
000 000 теңгенің және 
спортшының бапкері Ғабиден 
Райымбекұлына 400 000 мың 
теңгенің арнайы қаржылай сер-
тификаттарын табыстап, барша 
Қазалы жұртшылығының атынан 
жеңісімен құттықтады. Сондай-
ақ, батырымызды әрдайым 

бабында болуы үшін мұндай 
қолдаулар жалғаса беретіндігін 
жеткізді.

Басқосуда грек-рим 
күресінен Қазақстан 
Республикасының еңбек 
сіңірген жаттықтырушысы, 
«Дене шынықтыру және спорт-
ты дамытуға сіңірген еңбегі 
үшін» төсбелгісінің иегері 
Ғабиден Райымбек пен грек-
рим күресінен спорт шебері, 
Қазақстан         Республикасы 
ұлттық құрама командасының 
мүшесі, республикалық, 
халықаралық жарыстардың 
бірнеше дүркін жеңімпазы, Әлем 
чемпионы Айдос Сұлтанғалиұлы 
барша қазалылықтардың 
көрсеткен құрметіне шынайы 
алғыстарын білдірді. 

Чемпионды қабылдау 
шарасының соңында аудандық 
ардагерлер кеңесінің төрағасы 
Оразғали Бекпанов ақ бата-
сын беріп, алдағы уақытта да 
чемпионның Әлем шыңдарын 
бағындыра беруіне тілектестігін 
жеткізді. 

Айта кетейік, бүгінде ау-
данда спорт саласын дамыту 
бағытында ауқымды жобалар 
қолға алынып, жүйелі жұмыс 
атқарылды. Ауданымызда соңғы 
3 жылда 3 спорт кешені мен 
спорттық алаңдар пайдалануға 
берілді, биыл тағы 3 нысан ел 
игілігіне табысталады.

Қазалы ауданы әкімдігінің 
баспасөз қызметі

2026 жылдың БІРІНШІ  жарты 
жылдығына баспасөзге 

жазылу жүріп жатыр!
Құрметті   газет   оқырмандары!
Аймақтық  «Тұран-Қазалы»    газетіне    2026   

жылдың          бірінші    жарты     жылдығына   жазылу 
жүріп     жатырғанын   хабарлаймыз. 

Аймақтық  газет              республикадағы     ең   
арзан          басылым   екенін    назарларыңызға са-
ламыз.       Газетке     жазылу   бағасы жеке        адам-
дар үшін     6 айға -1130 теңге,    мекемелер мен    
кәсіпорындары    үшін   6    айға -2260    теңге. 

Жеке      тұрғындардың «Тұран-Қазалы» ЖШС-
нің   бухгалтериясына      келіп    жазылуына      бо-
лады. 

Аймақта       болып жатқан      жаңалықтарды        
білгіңіз   келсе, өңірдің    тыныс-тіршілігімен     
танысқыңыз   келсе,  әр саладағы          атқарылып   
жатқан       жағымды       істерден  хабардар       болғыңыз         
келсе          біздің    газетке     жазылыңыз.

Аймақтық 
«Тұран-Қазалы»  газетінің  редакциясы

Баспасөз - 2026
Қазалы ауданы әкімінің

 2025 жылғы 30 қыркүйектегі
№281 өкіміне қосымша

Қазалы ауданы әкімінің, Қазалы ауданы әкімінің 
орынбасарларының,  Қазалы ауданы әкімінің аппараты 

басшысының жеке тұлғаларды және заңды тұлғалардың 
өкілдерін жеке қабылдау кестесі

Аты жөні, әкесінің аты Лауазымы Қабылдау күні Уақыты

Есмаханов Алмасбек 
Әбілқасымұлы

Аудан әкімі Әр аптаның 

жұма күні

Сағат 16.00 ден-
18.00-ге дейін

Сүйеубаев Жалғас 
Оңғарұлы

Аудан әкімінің 
орынбасары

Әр аптаның 

сәрсенбі күні 

Сағат 16.00 ден-
18.00-ге дейін

Тлеумбетов  Дәурен 
Оңғарбайұлы

Аудан әкімінің 
орынбасары

Әр аптаның 

бейсенбі күні

Сағат 16.00 ден-
18.00-ге дейін

Әбсұлтанов Мұрат 
Байғабылұлы

Аудан әкімінің 
орынбасары

Әр аптаның 

сейсенбі күні 

Сағат 16.00 ден-
18.00-ге дейін

Тілеп Ринад 
Ибайдуллаұлы

Аудан әкімінің 
аппарат басшысы

Әр аптаның 

дүйсенбі күні

Сағат 16.00 ден-
18.00-ге дейін

ЕСЕПТІ КЕЗЕҢДЕ АТҚАРЫЛҒАН ЖҰМЫСТАР
 МЕН АЛДАҒЫ МІНДЕТТЕР ТАЛҚЫЛАНДЫ

Аудан әкімі Алмасбек 
Есмахановтың төрағалығымен 
өткен аппарат мәжілісінде ау-
данда 2025 жылдың 9 айын-
да атқарылған жұмыстардың 
қорытындысы және алдағы 
міндеттер талқыланды. 
Атқарылған жұмыстар жайлы  
аудан әкімінің салалық орын-
басарлары мен аудан әкімі 
аппаратының басшысы хабар-
ламалар жасап, әрбір сала бой-
ынша атқарылған жұмыстарды 
баяндады.

Аппарат мәжілісінде ау-
дан әкімі құрылыс, ауыл 
шаруашылығы, экономи-
ка, тұрғын үй, коммуналдық 
шаруашылығы, жолаушылар 
көлігі мен автомобиль жол-
дары және кәсіпкерлік, білім, 
денсаулық сақтау, мәдениет, 
спорт, қоғамдық даму және 
құжаттамалық қамтамасыз 
етілуі мен көрсетілетін 
мемлекеттік қызметтер бойын-
ша есепте кезеңде атқарылған 
жұмыстар мен алдағы жо-
спарларды, қол жеткізген 
көрсеткіштерді жеке-жеке 
талдап, әрбір сала бойынша 
жауаптыларға көрсеткіштерді 
көтеру бағытында       қажетті 
жұмыстарды ұйымдастыруды 
қатаң тапсырды. Барлық 
м а к р о э к о н о м и к а л ы қ 
көрсеткіштер мен жоспарлы 

индикаторлардың орында-
луына, қаржының мерзімінде 
игерілуіне де нақты талдау 
жұмыстарын жүргізу керектігін 
де атап өтті. Сонымен қатар,  
әрбір саладағы төмен нәтижелі 
көрсеткіштер бойынша жау-
аптыларды қатаң сынға алып, 
ескерту жасап, сыннан нәтиже 
шығаруды  қадап  айтты.

Мәжілісте аудан басшы-
сы алдағы жылу беру маусы-
мын қалыпты деңгейде өткізу 
мәселесіне жіті тоқталып 
өтті. Бұған байланысты ау-
дан орталығы -  Әйтеке би 

кентінде орналасқан 101 
көп қабатты тұрғын үй мен           
аудандағы барлық өндірістік 
және әлеуметтік-мәдени 
нысандардың жылумен тұрақты 
қамтамасыз етілуін ескертіп, 
бұған қатысты ешқандай 
проблемалық мәселе туында-
мауы қажеттігі жөнінде тиісті 
сала басшыларына нақты тап-
сырмалар берді.

Мұнан бөлек, ауа райының 
қолайлы шағында егін жинап 
алу жұмыстарын жеделдету 
керектігін айтты. Биыл аудан 
бойынша 17445 гектар  ауыл 

шаруашылығы      дақылдары 
орналастырылса, оның 5636 
гектары    күріш дақылы. 
Бүгінде күріштің 4162 гекта-
ры ораққа түсіп, 3472 гектары 
бастырылған. Ауданда күріш ору 
жұмыстарын қазан айының 10-
на және бастыру жұмыстарын 
17-не аяқтау жоспарланып 
отыр.

Мәжіліс соңында аудан бас-
шысы  барлық кент, қала және 
ауылдық округ әкімдері мен 
тиісті сала басшыларына келер 
аптада Қызылорда қаласында 
өтетін «Алтын дән-2025» ауыл 
шаруашылығы өнімдерінің 
жәрмеңкесін жоғары деңгейде 
ұйымдастыру жөнінде тапсыр-
ма беріп, ауданның абыройы 
үшін бірлесе жұмыс істеуге  
шақырды.

Жиында тұрғындарды сапа-
лы және үздіксіз коммуналдық 
қызметтермен қамтамасыз 
ету, аудан көлемінде жүргізіліп 
жатқан құрылыс нысандары 
мен жол құрылысы жұмыстарын 
сапалы әрі мерзімінде аяқтау, 
жасөспірімдер арасында түрлі 
құқықбұзушылықтардың алдын 
алу, кент, қала және ауылдық 
округтердің санитарлық-
тазалығын қамтамасыз ету 
сынды және басқа да өзекті 
мәселелерге қатысты бірқатар 
тапсырмалар берді.

ДҮНИЕЖҮЗІЛІК ПОШТА КҮНІНЕ ОРАЙ САЛА МАМАНДАРЫ 
МАРАПАТТАЛДЫ

9 қазан - Дүниежүзілік 
пошта күні. Осыған 
орай, бүгін аудан 
әкімінің орынбасары       
Дәурен Тлеумбетов 
Қазалы аудандық по-
шта торабы мекемесінің 
қызметкерлері мен сала 
ардагерлерін қабылдап, 
мерекемен  құттықтады. 

- Пошта – қоғам мен 
адамдар арасындағы 
байланысты нығайтатын 
маңызды сала. Бүгінде 
Қазалы аудандық по-

шта торабында 17 бай-
ланыс бөлімшесі жұмыс 
жасайды, онда 56 аза-
мат қызмет атқаруда. 
Сіздердің еңбектеріңіз 
– халықты байланы-
стырып, алысты жақын 
етіп, қуаныш пен жақсы 
жаңалықты жеткізетін 
абыройлы қызмет. 
Төтенше жағдай мен    
карантин уақытында 
барлық қауіпсіздік ша-
раларын сақтай оты-
рып, күннің ыстық-

суығына қарамай аудан  
тұрғындарына хаттарды 
және баспасөз басы-
лымдарын дер кезінде     
жеткізіп жүрген хат 
тасушыларымыздыңда 
еңбегі зор. Сондықтан 
да қиындығы мен 
қызығы қатар жүретін         
еңбектеріңізге толайым 
табыс тілеймін, - деді 
Дәурен   Оңғарбайұлы.

М е р е к е л і к 
қабылдауда Дәурен 
Оңғарбайұлы Қазалы 

аудандық пошта 
торабының ұжымына 
аудан әкімі Алмас-
бек Есмахановтың 
Құттықтауын табы-
стап, бірқатар сала 
ардагерлері мен    
қызметкерлерін Алғыс 
хаттармен марапаттады.

Өз кезегінде 
сала ардагерлері: 
Телағыс Меркеев, Зоя 
Қыдырниязова және  
Қазалы аудандық пошта 
торабы мекемесінің бас-

шысы Айдос Қуандық 
әріптестерін мерекемен 
құттықтап, көрсетілген 
қ о ш е м е т - қ ұ р м е т к е 
алғыстарын айтты.

Мерекелік басқосу 
Р.Бағланова           атындағы 
мәдениет орталығы 
өнерпаздарының әсем 
әндерімен аяқталып, 
мереке иелері көтеріңкі 
көңіл-күймен тарқасты.

Қазалы ауданы 
әкімдігінің баспасөз  

қызметі

БІРЛІГІ БЕКЕМ «БОЗКӨЛ» АУЫЛЫ
Ауыл – қазақ   халқының 

жүрегі, елдің  тамыры. Қай 
кезеңде де ауылдан түлеп 
ұшқан азаматтар елдің 
өркендеуіне өз үлесін 
қосып келеді. Солардың 
бірі – тарихы бай, табиғаты 
көркем «Бозкөл» ауылдық 
округінің  азаматта-
ры. Бұл округ өткенін 
қастерлеп, бүгінгісін 
нығайтып, болашаққа 
сеніммен қадам басып 
отырған ауылдардың 
қатарында. Бүгінде 
мұнда кәсіпкерлік да-
мып, ауыл шаруашылығы 
өркендеп, әлеуметтік ны-
сандар жаңарып келеді. 
Осы орайда біз «Бозкөл» 
ауылдық округінің 
әкімімен округтің өткені 
мен бүгіні,  алдағы 
жоспарлары жайлы 
сұхбаттасқан болатын-
быз.

– А қ ы л б е к  
Бекқожаұлы, алды-
мен «Бозкөл» ауылдық 
округінің тарихына 
тоқталсақ. Ауылдық 
округ бірнеше рет 
өзгерістерден өтті, 
бүгінгі атауға қалай 
жетті? Бұл өзгерістер 
ауылдың дамуына 
қандай әсерін тигізді 
деп ойлайсыз?

– «Бозкөл» аулының та-
рихы тереңде жатыр. 1934 
жылы Ақтөбе ауылдық 
кеңесі болып құрылып, 
үш жылдан кейін бірнеше 
елді мекендер  біріктіріліп, 
Сталин ауылдық кеңесі 
атанды. 1957 жылы 
шаруашылыққа совхоз 
мәртебесі беріліп, ауы-
лымыз «Бозкөл» совхо-
зы болып қалыптасты. 
2005 жылы «Тасарық» 
ауылдық округі бөлініп 
шығып, «Бозкөл» өз 
алдына дербес округ 
ретінде  қалыптасты. 
Бұл өзгерістер 
ауылдың дамуына оң 
ықпал етті. Халықтың 
өзіндік бастамалары 
жүзеге асып, әкімшілік 
тұрғыдан дербестік 
ауылдағы әлеуметтік-
э к о н о м и к а л ы қ 
көрсеткіштердің өсуіне 
мүмкіндік берді.

– Соңғы жылда-
ры ауылдық округ-
те кәсіпкерлікті 
дамытуға ерекше көңіл 
бөлініп келеді. 2025 
жылы тіркелген жаңа 
кәсіпкерлер, олардың 
алған гранттары мен 
несие жобалары ауыл 
экономикасына қандай 
серпін беруде?

– Бүгінде округімізде 
57 шағын және орта 
кәсіпкерлік субъектілері 
жұмыс істеуде. Тек 2025 
жылдың өзінде 9 жаңа 
кәсіпкер тіркелді. Бұл 

– ауыл тұрғындарының 
белсенділігінің артқанын 
көрсетеді. «Бастау биз-
нес» жобасы арқылы 8 
азамат оқып, сертифи-
кат алды. Кәсіп ашқысы 
келгендерге мемлекет 
тарапынан қолдау мол. 
Мәселен, көпбалалы 
ана В.Жайылғанова 1,5 
млн. теңге грантқа қол 
жеткізсе, Қолдасбаева 
Ұлзира, Ізтилеуова Ве-
нера, Төрембет Бану  
«Ауыл аманаты» жоба-
сымен миллиондаған 
қаржы алып, мал 
ш а р у а ш ы л ы ғ ы н , 
кәсіпкерлікті дамытуда. 
Бұл тек отбасының та-
бысын арттырып қана 
қоймай, ауылда жаңа 
жұмыс орындарының 
ашылуына да септігін 
тигізіп отыр.

– «Ауыл амана-
ты» жобасы арқылы 
тұрғындарға не-
сие мен гранттар 
беріліп       жатыр. Осы 
жобаның ауылдағы жа-
стар мен көпбалалы 
аналарға қаншалықты 
қолдау болғанын айта 
кетсеңіз?

– Шыны керек, бұл 
жоба ауыл үшін өте 
тиімді болды. Әсіресе 
жас кәсіпкерлер мен 
көпбалалы аналарға 
үлкен демеу. Асылхан 
Сейілхан сүт бағытындағы 
ірі қара малын өсіру       
үшін грант алды. Ал, 
Әбілхайырова  Жаңагүл 
тігін цехын ашу жобасын 
қорғап, қаржысын күтіп 
отыр. Бұл – ауыл ішіндегі 
кәсіпкерліктің ауқымын 
кеңейтіп, халықты өз 
кәсібін ашуға ынталанды-
ратын  бастама.

– Жұмыспен қамту 
бағытында жастар 
практикасы, қоғамдық 
жұмыстар       және 
тұрақты жұмыс орын-
дары қарастырылыпты. 
Әлі де жұмыс 
іздеушілерді қамту   
үшін қандай жаңа 
жоспарларыңыз бар?

– 2025 жылдың 1 
қаңтарына дейін округ 
бойынша 25 адам 
жұмыссыз ретінде 
тіркелген еді. Жыл ішінде 
олардың саны 32 адамға 
жетті. Бірақ біз барлығын 
толық қамтуға күш 
салдық. 17 адамды ақылы 
қоғамдық жұмысқа, 7 
адамды   тұрақты жұмысқа, 
8 адамды маусымдық 
жұмысқа орналастырдық. 
Сонымен қатар, жа-
стар практикасына 8 
орын бөлінді, оның 5-еуі 
игерілді. Алдағы уақытта 
ауылда ашылатын жаңа 
кәсіпкерлік нысандар мен 
ауыл шаруашылығы жо-

балары арқылы тағы да 
қосымша жұмыс орында-
ры ашылады.

– А у ы л  
шаруашылығы – ауыл 
экономикасының      негізі. 
Қазіргі мал басы мен 
егістік алқаптарының 
ж а ғ д а й ы н а 
тоқталсаңыз. Су 
тапшылығы мәселесін 
шешу үшін қандай 
нақты шаралар қолға 
алынды?

– Бүгінде округімізде 
2190 ірі қара, 2971 уақ 
мал, 2089 жылқы, 124 
түйе және 100-ге жуық 
құс бар. Бұл – ауыл 
тұрғындарының негізгі 
тіршілігінің айғағы. Әрине, 
ауыл шаруашылығын  да-
мытуда су тапшылығы  
ең үлкен мәселе болып 
тұр. Осыны шешу үшін 
«Дөненбай» каналының 
қалған 1,5 шақырым  
жерін қайта қазу, тоспа-
сын  жөндеу жобасы жаса-
лып, облыстық «Табиғат» 
мекемесіне ұсынылды. 
Сонымен бірге, «Білім», 
«Қарарық» арықтарын та-
залау жұмыстары қолға 
алынды. Тұрғындардың   
келісімімен 30 гектар 
жерге бақша дақылдары 
егілді. Нәтижесінде халық 
су тапшылығын сезінген 
жоқ, ал өнімдерін ау-
дан орталығына және 
Байқоңыр, Төретам елді 
мекендеріне апарып са-
туда.

– Соңғы жылдары 
ауылда спорт алаңы, 
мәдениет үйі, саябақ, 
мешіт, дәрігерлік ам-
булатория сынды ны-
сандар салынып, 
күрделі жөндеуден 
өтті. Бұл әлеуметтік 
нысандардың ауыл 
тұрғындарына берген 
пайдасы қандай?

– Ә л е у м е т т і к 
нысандардың халыққа 
берері мол. 2012 жылы 
салынған спорт алаңы 
жастардың бос уақытын 
тиімді  өткізуіне жағдай 
жасады. 2013-2014 жыл-
дары мәдениет  үйіне 
күрделі       жөндеу 
жүргізіліп, өнерге  
құштар жастардың 
шығармашылығына жол 
ашылды. 2019 жылы 
салынған саябақ бүгінде 
ауылдың көркіне айнал-
ды. 2023 жылы күрделі 
жөндеуден өткен спорт 
алаңы, 2023 жылы 
ашылған дәрігерлік ам-
булатория тұрғындарға 
медициналық қызметтің 
қолжетімділігін арт-
тырды. Ал, «Бала Ахун» 
мешіті халықтың ру-
хани қажеттілігін өтеп 
отыр. Бұл – аулымыздың 
әлеуметтік өмірінде үлкен 

өзгеріс әкелген 
нысандар.

– А у ы л -
ды   көркейту, 
көгалдандыру 
ж ұ м ы с т а р ы       
да ауқымды 
д е ң г е й д е 
а т қ а р ы л ы п 
келеді. «TUGAN 
JERIM BOZKÖL» 
сынды ерек-
ше жобалар 
ауылдың ажа-
рын қалай 
өзгертті деп ой-
лайсыз?

– Ауылдың 
сәні – оның 
тазалығы мен   
к ө р і к т і л і г і н д е . 
Соңғы жылдары абат-
тандыру жұмыстарына 
айтарлықтай қаржы 
бөлінді. Ауылдың негізгі 
көшелеріне асфальт 
төселіп, жарық шамда-
ры орнатылды. Қоқыс 
жәшіктері сатып алы-
нып, көгалдандыру     
жұмыстары жүргізілді. 
«TUGAN JERIM BOZKÖL» 
жазуы ауылға ерек-
ше келбет берді. Бұл 
ауыл тұрғындарының 
туған жерге деген 
сүйіспеншілігін арттыра-
ды.

– А у ы л д а ғ ы  
Қ.Ерімбет атындағы 
№96  мектеп пен №18 
«Ақкөгершін» бөбекжай 
б а л а б а қ ш а с ы н ы ң 
ж а ғ д а й ы н а 
т о қ т а л с а ң ы з . 
Балабақша мәселесі 
күн тәртібінен түспей 
тұрғанын білеміз. Бұл 
мәселені шешу жолда-
ры қандай болмақ?

–№96 мектеп-
ке күрделі жөндеу 
жұмыстары жүргізілді. 
Қазіргі таңда 189 оқушы 
білім алуда. Мектеп жа-
нынан мұражай ашы-
лып, тарихи тәрбиелік іс-
шаралар өткізіліп келеді. 
Ал, бөбекжай балабақша 
ғимараты апатты 
жағдайда болғандықтан, 
уақытша мектептің бір 
бөлігінде жұмыс істеп   
тұр. Бұл мәселе күн 
тәртібінен түскен жоқ. 
Жаңадан балабақша салу 
жоспарға енгізілді. Тиісті 
ұсыныстар облысқа жол-
данып отыр.

– Инвестиция тар-
ту бойынша ауыл 
а з а м а т т а р ы н ы ң 
д е м е у ш і л і г і м е н 
біршама жұмыстар 
атқарылыпты. Бұл 
үрдіс алдағы    уақытта 
жалғаса ма, ауылға 
тағы  қандай жобалар-
ды әкелу  жоспарда 
бар?

–Иә, ауыл 
а з а м а т т а р ы н ы ң 

демеушілігімен көптеген 
игі істер атқарылды. 
Атап айтқанда, мәдениет 
үйіне домбыралар алы-
нып берілді, мешітке ас-
хана салынды, мектеп-
ке спорт жабдықтары 
алынды. Бұл – ауылдың 
нағыз ұйымшылдығының 
көрсеткіші. Инвестиция 
тарту ісі алдағы уақытта 
да жалғасын табады. 
Біз демеушілермен 
тығыз байланыста-
мыз. Болашақта ауылды 
көркейту бағытындағы 
бірнеше жобалар қолға 
алынады.

– Округте сыбайлас 
жемқорлыққа қатысты 
а р ы з - ш а ғ ы м д а р д ы ң 
түспегені қуантарлық 
жағдай. Мұндай 
т ұ р а қ т ы л ы қ т ы 
сақтау үшін қандай 
ашықтық тетіктерін 
қолданасыздар?

– Ең алдымен, апта 
сайын тұрғындармен 
қабылдау  өткізіп, 
олардың мәселелерін 
тыңдаймыз. Әрбір жоба 
мен қаржының игерілуі 
халыққа жария етіледі. 
Жиналыстарда есеп 
беріп, тұрғындардың 
көзінше талқылаймыз. 
Сол себепті округте 
тұрақты ахуал орнаған.

– Сұхбат соңында, 
ауыл тұрғындары 
мен жастарға  айтар 
тілегіңізді  тыңдасақ 
дейміз?

– А у л ы м ы з д ы ң 
болашағы – жастардың 
қолында. Сол себепті 
жастар білімге, еңбекке, 
кәсіпкерлікке құштар 
болса, аулымыз одан 
әрі гүлдене түседі. 
Тұрғындарға айтарым – 
ынтымақ пен бірлік бар 
жерде береке болады. Біз 
ауылымызды бірге дамы-
та береміз.

-Әңгімеңізге рахмет! 
Жұмыстарыңызға толағай  
табыс тілейміз!

Әңгімелескен  
Ұлпан Жәдігерқызы,

«тұран-қазалы»

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Сыбайлас жемқорлықпен күрес –
 мемлекет тұрақтылығының кепілі

Сыбайлас            жемқорлық – қоғам     дамуына елеулі қауіп 
төндіретін, мемлекеттік басқару жүйесінің тиімділігін төмендететін 
аса қауіпті әлеуметтік құбылыс.   Ол мемлекеттің экономикалық 
өркендеуіне, құқықтық жүйенің әділдігіне          және халықтың билікке 
деген сеніміне тікелей кері әсер етеді.

Сыбайлас жемқорлықтың таралуы мемлекеттік қызметтің 
беделін түсіріп қана қоймай, елдің әлеуметтік-экономикалық  даму-
ын тежейді.

Экономикада – қаржылық ресурстардың мақсатсыз жұмсалуына, 
инвестициялық ахуалдың нашарлауына  алып  келеді.

Құқықтық салада – заң үстемдігіне нұқсан келтіріп,    әділетсіздіктің 
белең алуына ықпал етеді.

Әлеуметтік өмірде – қоғамдағы теңсіздік пен азаматтардың мем-
лекетке деген сенімсіздігін күшейтеді.

Қазақстан Республикасында сыбайлас жемқорлықтың алдын алу 
және оған қарсы күрес мақсатында жүйелі шаралар жүзеге асыры-
луда. Олардың  қатарында:

1.Құқықтық негізді жетілдіру – сыбайлас жемқорлыққа қарсы 
заңнаманы қатаң сақтау және орындау.

2.Мемлекеттік қызметтің ашықтығы – мемлекеттік сатып алулар-
ды, бюджеттік шығындарды толық жария ету.

3.Цифрлық басқару жүйесі – электрондық үкімет пен цифрлық 
қызметтерді дамыту арқылы артық  бюрократиялық  кедергілерді  
жою.

4.Азаматтық қоғамның қатысуы – қоғамдық бақылау тетіктерін 
күшейту, үкіметтік емес ұйымдар мен бұқаралық ақпарат 
құралдарының рөлін арттыру.

5.Тәрбие мен ағарту – жас ұрпақты адалдық пен әділдікке баулу, 
сыбайлас жемқорлыққа қарсы мәдениетті  қалыптастыру.

Қазіргі уақытта «Өркендеу» ауылдық округі бойынша ауыл 
әкімшілігінде, «Жанкент ауылдық мәдениет Үйі» мемлекеттік 
қазыналық коммуналдық кәсіпорынында, Жанкент ауылдық 
кітапханасында,  №104 орта     мектебінде «Сыбайлас жемқорлықтың 
алдын-алу» бағытында құқықтық оқулар, дөңгелек үстелдер, семи-
нарлар кестеге сәйкес, ұдайы өткізіліп келеді. Тұрғындардың өтініш, 
сауалдары «E-Otinish.kz», «elicence.kz», «ИИС ЦОН» тағы басқа элек-
тронды  база  негізінде  қабылданып,  уақытылы  жауап  беріліп  отыр.

Сыбайлас  жемқорлықпен  күрес – мемлекеттің тұрақтылығы 
мен халықтың әл-ауқаты үшін    стратегиялық  маңызы бар міндет. 
Бұл бағыттағы табысты нәтижеге қол жеткізу үшін мемлекеттік 
органдардың, азаматтық қоғам институттарының және әрбір 
азаматтың белсенді қатысуы қажет.         Тек бірлескен күш-жігер 
арқылы ғана әділдік пен ашықтыққа  негізделген қоғам құруға бола-
ды.

Яғни,  сыбайлас      жемқорлықпен күрестің нәтижелі болуы үшін 
мемлекет пен халықтың бірлескен іс – әрекеті қажет. Қоғамда 
адалдық,  әділдік және заңға бағыну құндылықтары орныққанда  
ғана  тұрақты әрі дамыған                         ел қалыптасады. 

Қожахмет Қуанғали,
  «Өркендеу»

 ауылдық округінің әкімі        

Ішкі  істер министірі жариялаған 2025 жылы «Профилактика 
жылы: полиция Заң мен тәртіпті күзетуде» қағидатын іске асыру, 
қызмет көрсететін әкімшілік учаскелерде құқық бұзушылықтың ал-
дын алу  жөніндегі шараларды күшейту, оның ішінде экстремизм 
мен терроризм фактілерінің көрінісіне жол бермеу, азаматтар-
мен тығыз сенімгерлік  қатынастар орнату, сондай-ақ  ішкі істер 
органдарының имиджі  мен  беделін арттыру  мақсатында, Қазалы 
ауданы аумағында ағымдағы жылдың 01-қыркүйекпен 01-қараша 
күндері аралығында «Учаске» жедел-профилактикалық іс-шарасы 
өткізілуде.

Қазалы ауданы полиция бөлімі

«Мүгедектігі бар балаларды үйде оқытуға 
жұмсалған шығындарды өтеу» мемлекеттік 

қызметін көрсету қағидасына түсіндірме
«Әлеуметтік-еңбек саласын-

да мемлекеттік қызметтерді 
көрсетудің кейбір мәселелері 
туралы» ҚР      Еңбек және 
халықты әлеуметтік қорғау 
министрінің 2021 жылғы 25 
наурыздағы №84 бұйрығының 
3-қосымшасымен бекітілген 
«Мүгедектігі бар балалар-
ды үйде оқытуға  жұмсалған 
шығындарды өтеу» 
мемлекеттік қызметін көрсету 
тәртібі төменде көрсетілген 
кезектілікке сәйкес жүргізіледі.

Жеке жоспар бойынша 
мүгедектігі бар балалар-
ды үйде оқытуға жұмсалған 
шығындарды өтеуді аудандық 
жұмыспен қамту және 
әлеуметтік бағдарламалар 
бөлімі жергілікті атқарушы 
өкілді органдар айқындайтын 
тәртіп пен мөлшерлерде 
мүгедектігі бар баланың үйде 
оқу фактісін растайтын оқу 
орнының анықтамасы негізінде 
жүргізеді. 

Үйде оқытуға жұмсалған 
шығындарды өтеу 
(толық мемлекеттің 
қ а м с ы з д а н д ы р у ы н д а ғ ы 
мүгедектігі бар балалардан 
және оларға қатысты ата-
аналары ата-ана құқығынан 
айырылған мүгедектігі бар ба-

лалардан       басқа) отбасының 
табысына қарамастан 
мүгедектігі бар балалардың 
ата-анасының біреуіне неме-
се өзге де заңды өкілдеріне 
беріледі. 

Шығындарды өтеу өтініш 
берілген айдан бастап 
мүгедектігі бар баланы үйде 
оқыту фактісін растайтын 
оқу орнынан анықтамада 
көрсетілген мерзім аяқталған 
айға дейін жүргізіледі. 

Мүгедектігі бар ба-
лаларды үйде оқытуға 
жұмсалған шығындарды 
өтеу қызметіне өтініш тап-
сыру үшін үйден оқу фактісін 
растайтын анықтама және 
дәрігерлік-консультациялық     
комиссияның қорытындысын  
қажет етеді.

Өтініштер «Азаматтарға 
арналған үкімет» мемлекеттік 
корпорациясы» коммерциялық 
емес акционерлік қоғамы және 
«электрондық үкімет» веб-
порталы арқылы  жүзеге асы-
рылады. 

Қазалы ауданының 
жұмыспен қамту    
және әлеуметтік 

бағдарламалар бөлімі»  
коммуналдық 

мемлекеттік мекемесі

ЖЫЛЖЫМАЛЫ ТОП МҮШЕЛЕРІ АУЫЛҒА КЕЛДІ
Қазалы аудандық орталық 

ауруханасы жанынан 
ұйымдастырылған жылжымалы 
денсаулық пойызының білікті 
дәрігерлерінен жасақталған 
топ ауылдарды аралап, 
тұрғындарға медициналық 
қызмет көрсетіп келеді. Соның 
бір айғағы, жақында жылжыма-
лы топ мүшелері шалғайдағы 
«Тасарық» аулына ат басын 
тіреді. Ауыл амбулаториясының 
бөлмелеріне орналасқан 
дәрігерлер адамдарды 
қабылдап, ауруларын тексерді. 
Олар ЭКГ-ге,  УЗИ аппаратымен 
аурулардың түрін анықтады. 
Көз дәрігері де құмбұл жұмысқа 
кіріскен. Бірнеше мейіркеш 
науқастардан анализге қан 
алып, оны аудандық зертханаға 
жіберу үстінде. 

Көпшілік ішінен жасы 
тоқсанды алқымдап қалған 
ауыл ақсақалы Әмірбек Шахма-
ранов:

-Мына дәрігер қыздарымыз 
аулымызға былтыр да келіп 
еді. Міне, тағы да келіп, 
денсаулығымызды тексеріп 
жатқаны шалғайдағы біз сияқты 
егде кісілерге үлкен жеңілдік 
ғой,-деп ризашылығын білдірді.

«Жақсының жақсылығын 
айт, нұры тасысын» -демекші 
дәрігерлер: Ш.Түктібаева, З.Қу
анышева,                     А.Берденова, 
Р.Маханова, көмекші 
мейіркештер: М.Дабылова, 
Д.Ілиясова, Н.Нұралиева 
көпшілік көңілінен шыға білді.

Әнуар Әбдімұратұлы,
Білім саласының ардагері 

«Тасарық» ауылы

Хабарландыру


